
					ఈ పుట అచ్చుదిద్దబడ్డది




		
బుష్పవనములఁ బ్రాసాదములఁ గడంక, నువిదయును దాను గ్రీడించుచున్నయంత.

	క.	
ఆఱేఁడుఁ జెలియుఁ గూరిమి, మీఱఁగ సుఖలీల నట్లు మెలఁగఁగ వరుసన్

నూఱుగురు సుతులు వుట్టిరి, తాఱనిగడితంపుఁగడిమిఁ దనరెడుబలిమిన్.

సుదతిమగఁడును గొడుకులును యుద్ధములోఁ జచ్చుట

	వ.	
వారందఱు నతితరసత్త్వసంపన్నులు నఖండవీరపరాక్రములు నపరిమితతేజోవిరాజి

తులు నభినవయౌవనారంభులు నశేషశస్త్రవిద్యావిశారదులు నై ప్రవర్తించుచున్న

సమయంబున నొక్కనాఁడు.

	సీ.	
అపరాబ్ధితీరంబునందు రిపుంజయుఁ, డనురాజు దనరు నన్వర్థనామ

కుఁడు తదాత్మజులు ముగ్గురు పరంతపపరా, స్కందులు పరవిశోషకుఁ డనంగ

వెలయుదు రమ్మహావీరవర్యులు ప్రాక్ప, యోధిజిగీషఁజమూరుగణస

మేతులై వచ్చి సమీపధాత్రీభాగ, మున దండు విడియించి మొనయుటయు ని



	 







	తే.	
కుండనరపతి నిజపుత్త్రకులును దాను, బేర్మిఁ జతురంగబలసముపేతుఁ డగుచుఁ

దరలి మొనకట్టి ఘోరయుద్ధంబు చేసె, నప్పు డుభయబలంబులు ననికిఁ దొడరి.

	క.	
పరశుగదాపట్టిసము, ద్గరతోమరభిందిపాలకౌక్షేయశర

చ్ఛురికాదిసాధనంబులఁ, గర మరుదుగ భటులు దుమురు గావించి రొగిన్.

	క.	
పృధుబలసంయుతులు జగ, త్కథితమహాయశులు ఘోరగర్వోద్ధతులుం

బ్రధనజయదర్పితులు నగు, రథికులు పోరాడి రధికరభసం బెసఁగన్.

	తే.	
చిత్రవైఖరి నిశితకౌక్షేయకములు, పెఱికి జవఘోటకంబులఁ బఱపి బిట్టు

నఱకు లాడిరి రాహుతు లుఱక నిబిడ, రక్తధారాప్రవాహం బురవడిఁ బర్వ.

	క.	
గిరులును గిరులును దార్కొను, కరణిన్ మదవారణములఁ గదనంబునకుం

బురికొల్పి వేటులాడిరి, కరివాహకు లపు డఖర్వగర్వోద్ధతు లై.

	వ.	
మఱియుం దురగఖురపుటాంచలోద్ధూతస్ఫీతధరాపరాగరింఛోళిచ్ఛాదితారుణాంశు

మండలం బగునబ్భండనంబు భూరిభేరీపటహనిస్సాణకాహళారవంబువలనను వీరభటో

త్కటసింహనాదంబువలనను నిష్ఠురధనుష్టంకారంబువలనను మదోన్నిద్రభద్రదంతావళ

బృంహితంబువలనను సముత్తుంగతురంగహేషారవంబువలనను నసంఖ్యశంఖనాదంబు

వలనను నభంగశతాంగనిర్ఘోషంబువలనను గ్రందుకొని రోదోంతరాళంబు బధిరీకృతం

		 ఈ పేజీలో చివరి మార్పు 28 నవంబరు 2022న 07:51కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

